
Тэ вов книжканэсь сэнь колга серматф, кода эряви якамс идьнэть мелэ, кода сонь андомс, кода ванмос урмада ды куломода.

Сех лама идндяда кулси васенцэ кизонястост киза кучкаста, кизонда; минь масторсонок — СССР-ть эса лама вастова пэлсна иднэтнень эзда кулсихть ёмбланяста, васенцэ кизонястост. Мес тяфта? Вов мес: пижэ иднэсь ломаннесь ненгэ вийфтема; кыда теенза аф лездат, аф маштоньдэрят мельганза якама, аф касфтови сон. Кыда варжамс, кона иднэтнэ кулыйхть васенцэ кизонястост, эста нейсаськ: пижэ иднэтнэ кулсихть, кыда аф потяфцазь дэясна, ы̆лэ нингэ вохси пиженяста кармайхть аннемост ямняда, кшеняда, да порьфта. Станэ антф иднэтнэ ушептыйхть уксондома, писькизема да тяконь эзда кулыйхть. Иднэтнэ, конатнень потяфцазь дэясна эсь лофцост, а ямняса ушенцазь андоманза анцяк пэлэ кизода мелэ, сят лядондыхть шиса, хуть и писькизьмась мулхьцень.

Вов мезэ эряви аф юкснемс васенкие: пижь иднэть пэлэ кизос потяфтк эсь дэянь лофьцкада, а лияда мезденгэ тяк аннэ. Дэянь лофцькэсь сехта цебэрь, сехта топофты ярсцама пэлсь пижэ иднэти. Дэянц лофка эса ули сембэ мезэ эряви касомознза ды шумбра шисонза. Кодамовок лие ярсцам-пэль теенза максоемс* аф эряви: лие ярхцама пэлсь анцяк урмаяфцы иднэть. Кода топоди иднэти пялэ-киза, сонь эряви эста аннемс ненгэ лофца ямняда.

Омбоцесь вов мезэ аф юкстамс: потяфтомс дэяти иденц фкакс, а аф мы̆зярда сон аваргады. Цебэрь потяфтомась ули эста, мызярда анцяк иднэть шить эрь колма частса весть, а веть тяк тонафнэ потяма. Кода тонафцак,

